
〈知春深。意緒無𦕅覺病侵。夜半改詩縁底事。向來餘習立關心。　胡虜安知鼎重輕。禍胎元是漢公𡖖。襄陽耆舊唯龐老。受禪碑中無姓名。禍昭作〉

〈指柴門羅雀懶頻開。喜有新詩到眼來。聞道擊舟城脚底莫乘溪漲便輕回。　入秋多病渾無酒。學道無成却讀書。莫謂窮居便寂寞。天凉猶枉故〉

〈人卓。　疾病侵凌我亦衰。後王誰復更相知。可憐日落長安路。不見驊騮整轡時。　夜凉早起尋李貽季。陸慶長所惠詩有作。　夜長忘陰晴。忽聽〉

〈簷雨滴。空房閉重門。凉氣通枕席。欣然欲攬被。如覔舊相識。那知庚伏内。得此睡通夕。起尋兩君詩。今我生氣力。成蹊長桃李。已自除荆棘。逺遊得〉

〈數士。舍舎此百無益。挑燈視皮膚。不顧蛟赤。因之不復寐。爲子增歎息。追成舊作　滿江風月一船霜。無計留君只自狂。燈火隔簾香隔坐。無人〉

〈知是竹枝娘。　絶句　雲海𡨕𡨕日向西。春風着意力猶㣲。無端一棹𡚖舟疾。驚起鴛鴦相。背飛。過盡層城渡石梁。亂山千叠轉羊腸。草堂居士風〉

〈流在。與種寒香蒲古堂。　江城春色漲晴空。櫻杏漫山潑眼紅。溪轉路回人不見。藍輿十里度松風。　雨濕平林松桂香。斷雲荏苒拂踈篁。江山故〉

〈自可人意。從此歸休策最長。　佛日縱步。相尋索𡚖甚苦。戯成絶句。相逢不可苦相催。只一作直到更深月上回。莫怪室空無侍者。夜䆫相對有〉

〈寒梅。　戯成二絶句　老讀文書兩不前。亦無餘地可逃禪。閉門省事羣囂逺。唯有貍奴附日眠。　病犬虺隤唯附日。懶猫藏縮尚逃寒。寧知兩馬〉

〈霜風下。更有長途不道難。　口占二首　城北城南栁絮飛。街東街西鵓鴣啼。海陵三月與春别。一夜雨成三尺泥。　風雨屬連春事休。十日九日〉

〈轉城頭。雖無俗物敗人意。可使澄江消客愁。　偶作　去年芳草又萋萋。休歎王孫猶未𡚖。更見春深送春鴈。三三兩兩傍雲飛。　偶作二絶　不〉

〈嫌羸病守繩床。世念紛紛乆已降。一夜月明如白日。驟聞急雨打天牎。膏火從來只自焚。何曾野鶴駐雞群。如何死亦無公論。地下猶存衛府動。〉

〈鄙夫養病苦不足。諸公覔官常有餘。自是閑人不更事。可隨雲鳥更深居。　擬古　寒雞不能晨。苦雨自朝夕。上爲雲雷巢。下乃龍窟宅。坐㸔陰外〉

〈天。缺月桂殘魄。少來可喜人。牗户陳玉帛。平生千萬年。畧有二三策。牛山所種木。日在斤斧厄。念君十年心。使我雙𩯭白。　擬古　西鄰有佳人。開〉

〈户納明月。月照衣上纓。同心爲誰結。此結今幾時。未解心已折。隔林聞㨶練。起坐更鳴噎。情人在萬里。我獨音問缺。不聞行路難。但見思𡚖切。年來〉


〈契闊乆。烈士或喪節。如何空牀居。初未見短闕。胡馬與越鳥。本自無離别。草摇新霜白。秋送池水竭。君心有斷絶。妾恨無盈歇。　題焦寺丞詩册三〉

